
 بسم االله الرحمن الرحیم

Me emrin e Allahut, të Gjithëmëshirshmit, Mëshirëplotit. 

Dije – Allahu të udhëzoftë në bindje të Tij – se elHanifije 
Feja e Ibrahimit, është: ta adhurosh Allahun e Vetëm duke iu 
përkushtuar vetëm Atij. Për këtë gjë Allahu i ka urdhëruar të 
gjithë njerëzit dhe për këtë i ka krijuar, sikurse thotë i Lartësuari: 

 ٥٦الذار�ات:  َّ ئي ئى ئن ئم ئز ئر  ّٰ   ُّ 

 “Xhindët dhe njerëzit i kam krijuar vetëm për të më 
adhuruar Mua.” Edh-Dharijat: 56. 

Nëse u bëre me dije se Allahu të ka krijuar për ta adhuruar 
Atë, atëherë dije se adhurimi nuk quhet i tillë, vetëm se me 
Teuhid, ashtu si namazi që nuk quhet i tillë, vetëm se me pastërti; 
nëse shirku hyn në adhurim, atëherë ai prishet, sikurse prishet e 
pastra kur hyn papastëtia. Allahu i Lartësuar ka thënë: 

  كاقي قى في فى ثي ثى ثن ثم  ثز ثر تي  ُّ 

 ١٧التو�ة:  َّ  ما لي لى لم كي كى كم كل
“Nuk u takon idhujtarëve të përkujdesen për xhamiat 

e Allahut, përderisa edhe ata vetë dëshmojnë se janë 
mosbesimtarë. Të kota do të jenë vepra e tyre dhe në zjarrin 
e Xhehenemit do të qëndrojnë përgjithmonë.” Et-Teubeh: 17. 

Nëse u bëre me dije se kur shirku përzihet me adhurimin 
ai prishet, e asgjëson veprën dhe njeriu bëhet prej atyre që 

qëndrojnë në Zjarr përgjithmonë, atëherë je bërë me dije se kjo 
është gjëja më e rëndësishme që duhet të dish; ndoshta Allahu të 
shpëton nga kjo grackë, që është bërja Allahut shirk. Allahu i 
Lartësuar ka thënë: 

 ٤٨النساء:  َّ بمبخ بح بج  ئه ئم ئخ ئح ئج يي يى ين يم يز ُّ 

 “Vërtet Allahu nuk fal që t’i bëhet Atij shirk dhe fal çdo 
gjë tjetër atij që dëshiron.” En-Nisa’: 48. 

Kjo bëhet e mundur duke njohur katër rregulla të cilat 
Allahu i Lartësuar i ka përmendur në Librin e Tij. 

 

Rregulli i parë: 

Të dish se mosbesimtarët të cilët Pejgamberi sal-lAllahu 
alejhi ue sel-lem i ka luftuar, e pohonin se Allahu i Lartësuar është 
Krijuesi, Furnizuesi dhe Rregulluesi i çështjeve, mirëpo kjo nuk i 
futi ata në Islam. 

Argument për këtë është thënia e Allahut të Lartësuar: 

  ضج صم صخ صح سم سخ سح سج خم  خج حم حج ُّ 

 قم قحفم فخ  فحفج غم غج عم عج ظم طح ضم ضخ ضح

 ٣١يو�س:  َّ كخ كح كج

 “Thuaji (idhujtarëve): “Kush ju furnizon prej qiellit dhe 
Tokës, kush e krijoi dëgjimin dhe shikimin dhe në dorë të 

kujt janë? Kush e nxjerr të gjallin nga i vdekuri dhe të 
vdekurin nga i gjalli dhe kush i rregullon çështjet?” Ata 
(mosbesitarët) do të thonë: “Allahu!” Thuaj: “A nuk po 
frikësoheni (dënimit të Allahut)?!” Junus: 31. 

Nëse u bëre me dije për këtë rregull, pastaj e ke të paqartë 
sesi idhujtarët e pohonin këtë gjë e pastaj i janë drejtuar dikujt 
tjetër veç Allahut me lutje, atëherë bëhu me dije për rregullin e 
dytë. 

 

Rregulli i dytë: 

Idhujtarët në kohën e Pejgamberit, të cilët i pat luftuar, 
nuk i adhuronin idhujt sepse sillnin dobi apo dëm, mirëpo vetëm 
për t’i afruar dhe ndërmjetësuar tek Allahu. Idhujtarët thonin: “Ne 
i lusim idhujt dhe i drejtohemi atyre për t’i kërkuar që të na 
afrojnë tek Allahu dhe të na bëjnë shefat (ndërmjetësim) tek Ai. 
Ne duam prej Allahut dhe jo prej tyre, mirëpo duam përmes 
ndërmjetësimit të tyre.” 

Argument se ata i adhuronin për t’i kërkuar që t’i afronin 
tek Allahu është thënia e të Lartësuarit: 

 لي لى لم كي كى كم كل كا  قي قى في فى ثي ُّ 

  ئج يي يى ين يم يز ير ىٰني نى نن نم نز  نر مم ما

 ٣الزمر:  َّ ئخ ئح

 “Ata të cilët morën të adhuruar të tjerë përveç Allahut 
thonë për vetet e tyre: “Vërtet ne i adhurojmë ata vetëm që të 
na afrojnë tek Allahu në grada.” Vërtet Allahu do të gjykojë 
mes tyre për atë që janë në kundërshtim me njëri-tjetrin. 
Vërtet Allahu nuk e udhëzon atë që është gënjeshtar 
femohues.” Ez-Zumer: 3. 

Ndërsa argumenti i ndërmjetësimit (shefatit) është thënia 
e të Lartësuarit: 

 ئه ئم ئخ ئح ئج يي يى  ين يم يز ير  ُّ 

 ١٨يو�س:  َّبمبخ بح  بج

 “Idhujtarët adhurojnë përpos Allahut çfarë nuk u sjell 
as dëm dhe as dobi, më pas thonë: “Këta janë ndërmjetësuesit 
tanë tek Allahu.” Junus: 18. 

Sa e sa ajete të Kuranit tregojnë për këtë gjë. 

Ndërmjetësimi (Shefati) është dy llojësh: ndërmjetësim i 
mohuar dhe i pohuar. 

Ndërmjetësimi i mohuar është ai që kërkohet nga dikush 
tjetër veç Allahut në diçka që vetëm Ai mund ta bëjë. 

Argument për këtë është thënia e të Lartësuarit: 

 نر مم ما لي لى لم كي كى كم كل كا  قي قى في فى ُّ 

 ٢٥٤البقرة:  َّ يز ير ىٰ ني نىنن  نم نز



 
7 

 "O ju të cilët keni besuar! Jepni prej asaj që iu kemi 
furnizuar, përpara se të vijë dita kur nuk do të ketë as shit-
blerje, as miqësi, as ndërmjetësim dhe mosbesimtarët do të 
jenë të padrejtit." El Bekareh: 254. 

Ndërsa ndërmjetësimi i pohuar është ai që kërkohet prej 
Allahut, ku ndërmjetësuesi nderohet për të ndërmjetësuar, ndërsa 
i ndërmjetësuari është ai që Allahu është kënaqur me fjalët dhe 
veprat e tij, pas lejes së dhënë nga Allahu. Allahu i Lartësuar thotë:  

 ٢٥٥البقرة:  َّ سمسخ سح سج خم خج حم حج ُّ 

 "E kush është ai që mund të ndërmjetësojë tek Allahu 
pa lejen e Tij?!" El Bekareh: 255. 

Nëse u bëre me dije për këtë, atëherë njihu me rregullin e 
tretë! 

 

Rregulli i tretë: 

Pejgamberi sal-lAllahu alejhi ue sel-lem është dërguar tek 
njerëz me të adhuruar të ndryshëm. Kishte prej tyre që adhuronin 
melekët, kishte që adhuronin pejgamberët dhe njerëzit e 
devotshëm, kishte që adhuronin pemët dhe gurët, kishte që 
adhuronin Diellin dhe Hënën, mirëpo Pejgamberi sal-lAllahu alejhi 
ue sel-lem nuk bëri dallim mes tyre dhe i luftoi të gjithë. 

Argument për këtë është thënia e Allahut të Lartësuar: 

 َّ خم خج حم حج جم جح ثم  ته تم ُّ 
 ٣٩الأنفال: 

  "Luftojini (idhujtarët) derisa mos të ketë idhujtari dhe 
feja t'i përkushtohet vetëm Allahut."  El Enfal: 39. 

Argument për Diellin dhe Hënën është thënia e Allahut të 
Lartësuar: 

 سم  سخ سح سج خمخج حم حج جم  جح ثم  ُّ 

 َّ غج عم عج ظم طح  ضم ضخ ضح ضج صم صخ صح
 ٣٧فصلت: 

 "Prej argumenteve të Tij janë nata, dita, Dielli dhe 
Hëna. Mos adhuroni (mos i bëni sexhde) Diellit dhe as Hënës, 
mirëpo, adhuroni (bëni sexhde) Allahut i Cili i ka krijuar ato 
nëse jeni vërtet prej adhuruesve të Tij."  Fussilet: 37. 

Ndërsa argument për melekët është thënia e Allahut të 
Lartësuar: 

 ٨٠آل عمران:  َّ كىكم كل  كا قي قى في فى ُّ 

 "Ai nuk ju urdhëron që t'i merrni melekët dhe 
Pejgamberët për të adhuruar." Aal Imran: 80. 

Argument për pejgamberët është thënia e Allahut të 
Lartësuar: 

 ثم ثز ثر  تي تى تن تم تز تر بي بى بن بم  ُّ 

 نز نر مم ما ليلى لم كي كى كم  كل كا قي قى في فى ثيثى ثن

 بم بخ  بح بج ئه ئم ئخ ئح ئجيي يى ين يم يز ير  ىٰ ني نى نننم

 سمسخ سح سج خم خج  حم حججم جح ثم ته تم تخ تح تج به

 فخ فح فج غم غج عم عج ظم طح ضمضخ  ضح ضج صم صخ صح

 ١١٨ - ١١٦المائدة:  َّ لح لج كم كل كخ كح كج قم  قحفم
 “Pastaj Allahu do të thotë (në Ditën e Gjykimit): “O Isa, i 

biri i Merjemes! Ti ishe ai që u the njerëzve: “Më adhuroni 
mua dhe nënën time si të adhuruar përveç Allahut”?! Isai do 
të thotë: “I lartësuar dhe i lavdëruar qofsh! Mua nuk më 
takon të them diçka, për të cilën nuk kam aspak të drejtë! Po 
ta kisha thënë ndonjëherë, Ti me siguri do ta dije. Ti e di çfarë 
ka në veten time, po unë nuk e di çfarë ka në Veten Tënde. 
Vetëm Ti i di të gjitha të fshehtat. Unë nuk u kam thënë asgjë 
tjetër, përveç asaj që më ke urdhëruar Ti: “Adhuroni Allahun, 
Zotin tim dhe Zotin tuaj!” Kam qenë dëshmitar, për sa kohë 
që kam jetuar midis tyre dhe, kur më more mua, vetëm Ti 
ishe mbikëqyrës i tyre. Ti je Dëshmitar për çdo gjë. Nëse Ti i 
dënon ata - robërit e Tu janë, e nëse i fal ata, me të vërtetë, 
vetëm Ti je i Plotfuqishmi dhe i Urti." El Maideh: 116-117. 

Argument për njerëzit e devotshëm është thënia e Allahut 
të Lartësuar: 

 صم صخ صح سم سخ سح سج  خم خج حم حج جم جح ثم  ُّ 

  غم غج عم عج ظم طح ضم ضخ  ضح ضج

 ٥٧ - ٥٦الإسراء:  َّ  كل كخ كح كج قم قح فمفخ فح فج

  "Thuaj: “Thirrini ata që i merrni për të adhuruar 
përveç Tij! Mirëpo ata nuk kanë në dorë largimin e të keqes 
dhe as nuk mund ta ndryshojnë një gjendje.” Vetë ata që 
idhujtarët u luten, kërkojnë t’i afrohen Zotit të tyre dhe 
garojnë se cili prej tyre është më i afërt (tek Allahu), duke 
shpresuar mëshirën e Tij dhe duke iu frikësuar dënimit të Tij. 
Me të vërtetë, nga dënimi i Zotit tënd duhet të ruhet 
gjithkush." El Isra’: 56-57. 

Argument për pemët dhe gurët është thënia e Allahut të 
Lartësuar: 

 ٢٠ - ١٩النجم:  َّ تم تخ تح  تج به بم بخ بح  ُّ 

  "Më tregoni për Latin, për Uzzanë pastaj për atë të 
tretin, Menatin!" En-Nexhm: 19-20. 

Po ashtu hadithi i Ebu Uakid el-Lejthit radijAllahu anhu, se 
ka thënë: "Dolëm bashkë me Pejgamberin sal-lAllahu alejhi ue sel-
lem për në Hunejn dhe ne ishim të rinj në fe. Idhujtarët kishin një 
pemë që bënin itikaf (qendronin në formë adhurimi) dhe i varnin 
armët e tyre tek ajo dhe quhej Dhetu Enuat. Kaluam pranë një 
peme dhe thamë: "O i Dërguari i Allahut! Na bëj edhe ne një Dhetu 
Enuat sikur kanë ata Dhetu Enuat!” Hadithi. 

Nëse u bëre me dije për këtë, atëherë njihu me rregullin e 
katërt! 

 

Rregulli i katërt:  

Idhujtarët në kohën tonë janë më të rëndë në shirk sesa 
idhujtarët e parë. Kjo, sepse idhujtarët e parë adhuronin vetëm 
Allahun në kohë vështirësish dhe harronin shirkun që e bënin. 

Argument për këtë është thënia e Allahut të Lartësuar: 

 ُّ  َّ ٍّ ٌّ ىٰ رٰ ذٰ يي يى يم يخ يح  يج هي هى ُّ 

 ٦٥العنكبوت:  َّ ّٰ ِّ

 "Nëse ata hipin në anije e lusin Allahun duke ia 
përkushtuar vetëm Atij adhurimin, mirëpo, kur shpëtojnë 
për në tokë, ata menjëherë bëjnë shirk." El Ankebut: 65. 

Kurse idhujtarët e kohës sonë, në kohë vështirësish, 
adhurojnë të tjerë veç Allahut. Nëse u bëre me dije për këtë, 
atëherë dije se idhujtarët në kohën e Pejgamberit sal-lAllahu alejhi 
ue sel-lem dhe të cilët ai i ka luftuar, janë më të lehtë se idhujtarët 
e kohës sonë; sepse të parët adhuronin vetëm Allahun në kohë 
vështirësish, ndërsa këta adhurojnë shehlerët e tyre në kohë të 
vështira dhe në rehati. 

Allahu është më i Dituri. Përshëndetjet dhe bekimet 
qofshin mbi Muhamedin, familjen dhe shokët e tij. 

 الله الرحمن الرحیمبسم ا

Me emrin e Allahut, të Gjithëmëshirshmit, Mëshirëplotit. 

Thënia e autorit: dije – Allahu të udhëzoftë në bindje të 
Tij – se elHanifije Feja e Ibrahimit, është: ta adhurosh Allahun e 
Vetëm duke iu përkushtuar vetëm Atij. 

Komenti: 

Ky rregull përmabn nxitje për Teuhid dhe Ikhlas 
(përkushtim) gjatë adhurimeve sikur duaja, namazi, agjërimi, 
haxhi dhe veprat e tjera, obligime apo sunete qofshin. 

Argumentet për obligueshmërinë e Ikhlasit (përkushtimit) 
janë të shumta. Allahu i Lartësuar ka thënë: 

 ٣ - ٢الزمر:  َّ ثىثن ثم ثز  ثر تي تى تن تم تز تر ُّ 
“Andaj adhuro vetëm Allahun duke ia përkushtuar 

vetëm Atij adhurimet! Vetëm Allahut i takon adhurimi i 
përkushtuar.”1 

Po ashtu ka thënë i Lartësuari: 

 ١١الزمر:  َّ مي مى مم مخ مح مج لي لى لم لخ ُّ 

“Thuaj: “Unë jam urdhëruar që ta adhuroj Allahun 
duke ia përkushtuar vetëm Atij adhurimet.”2 

                                                             
1 Ez-Zumer: 2-3. 

Po ashtu ka thënë i Lartësuari: 

 ١٤غافر:  َّ  حج جم جح ثم ته تم تخ تح تج ُّ 

“Andaj luteni Allahun duke ia përkushtuar vetëm Atij 
adhurimin, edhe nëse mosbesimtarët e urrejnë këtë gjë.”3 

Allahu i Lartësuar gjithashtu ka thënë: 

 ٥البينة:  َّ ضج صم صخ  صح سم سخ سح سج خم  ُّ 
“E megjithatë, ata qenë urdhëruar vetëm që të 

adhuronin Allahun duke ia përkushtuar Atij adhurimet, duke 
qenë në fenë e pastër (të Ibrahimit).”4 

 

 

 

 

 

 

 

 

                                                                                                                                   
2 Ez-Zumer: 11. 
3 Gafir: 14. 
4 Bejjineh: 5. 

Thënia e autorit: ashtu si namazi që nuk quhet i tillë, 
vetëm se me pastërti; nëse shirku hyn në adhurim, atëherë ai 
prishet, sikurse prishet e pastra kur hyn papastëtia. Allahu i 
Lartësuar ka thënë: 

  كاقي قى في فى ثي ثى ثن ثم  ثز ثر تي  ُّ 

 ١٧التو�ة:  َّ  ما لي لى لم كي كى كم كل
“Nuk u takon idhujtarëve të përkujdesen për xhamiat 

e Allahut, përderisa edhe ata vetë dëshmojnë se janë 
mosbesimtarë. Të kota do të jenë vepra e tyre dhe në zjarrin 
e Xhehenemit do të qëndrojnë përgjithmonë.” Et-Teubeh: 17. 

Komenti: 

Ai që falet pa abdes, namazi i tij është i pavlefshëm dhe 
merr gjynah për të. 

Andaj, nëse nuk e adhuron Allahun me Teuhid, njeriu 
është idhujtar, sepse ka adhuruar dikë tjetër bashkë me Allahun. 

Allahu i Lartësuar ka thënë: 

 ١٧التو�ة:  َّ  ما لي لى لم كي كى كم كل  ُّ 
“Të kota do të jenë vepra e tyre dhe në zjarrin e 

Xhehenemit do të qëndrojnë përgjithmonë.”5 

Po ashtu ka thënë: 

                                                             
5 Et-Teubeh: 17. 

  ير ىٰ ني نى نن نم نز نر مم ما لي  لى لم كي كى ُّ 

 بح بج ئه  ئم ئخ ئح ئج يي يى ين يم يز

 ١٠٥ - ١٠٣الكهف:  َّ تخ تح تج به بم بخ

“Thuaj: “A doni t’ju lajmëroj për ata që, më së shumti, 
humbasin nga punët e veta, për ata, përpjekja e të cilëve ka 
qenë e kotë në jetën e kësaj bote, ndërkohë që mendonin se 
po bënin vepra të mira?” Këta janë ata, që nuk kanë besuar në 
shpalljet e Zotit të tyre dhe në takimin me Të. Punët e tyre do 
të asgjësohen, andaj Ne nuk do të vëmë kurrfarë peshe për ta 
(për veprat e tyre), në Ditën e Kiametit.”6 

Kjo është gjendja e tyre. Ata nuk e dinë se janë 
mosbesimtarë, mirëpo gjendja e tyre dëshmon kundër tyre. Nëse 
idhujtari jep lëmoshë male me flori, ajo nuk i pranohet. Allahu i 
Lartësuar ka thënë: 

 ٢٣الفرقان:  َّ بز بر ئي  ئى ئن ئم ئز ئر ّٰ ِّ  ُّ 

“Dhe Ne do t’u qasemi veprave që kanë bërë ata dhe 
do t’i shndërrojmë në pluhur e hi.”7 

 

 

 

                                                             
6 El Kehf: 103-105. 
7 Furkan: 23. 

Thënia e autorit: nëse u bëre me dije se kur shirku 
përzihet me adhurimin ai prishet, e asgjëson veprën dhe njeriu 
bëhet prej atyre që qëndrojnë në Zjarr përgjithmonë, atëherë je 
bërë me dije se kjo është gjëja më e rëndësishme që duhet të dish; 
ndoshta Allahu të shpëton nga kjo grackë, që është bërja Allahut 
shirk. Allahu i Lartësuar ka thënë: 

 ٤٨النساء:  َّ بمبخ بح بج  ئه ئم ئخ ئح ئج يي يى ين يم يز ُّ 

 “Vërtet Allahu nuk fal që t’i bëhet Atij shirk dhe fal çdo 
gjë tjetër atij që dëshiron.” En-Nisa’: 48. 

Komenti: 

D.m.th. se duhet ta njohim patjetër shirkun me gjitha llojet 
e tij, si lutja e dikujt tjetër veç Allahut, namazi apo bërja sexhde 
për dikë tjetër veç Allahut, kurbani apo zotimi për dikë tjetër veç 
Allahut, apo mbështetja tek dikush tjetër veç Tij. Kështu me 
rradhë të gjitha adhurimet që Allahu i ka ligjëruar përmes gjuhës 
së Pejgamberit të Tij sal-lAllahu alejhi ue sel-lem; e gjithë kjo, në 
mënyrë që me këto vepra, apo me disa prej këtyre vepra mos të 
biem në shirk ndaj Allahut. 

Ka disa kushte për të realizuar Fjalën e Teuhidit sipas 
formës që e do Allahu. Disa dijetarë i kanë përmendur në vargjet 
në vijim: 

 

Dituria, bindja, përkushtimi dhe besnikëria yte, 

Dashuria, nënshtrimi me pranimin tënd, 

Shtoji të tetën që është mohimi yt, 

I atyre që adhurohen përveç Allahut.8 

Allahu nuk e fal shirkun, mirëpo nëse dikush bie në shirk, 
atëherë sqarohet, e nëse nuk kthehet nga shirku, ai është idhujtar 
dhe gjykohet me shirk pasi i është bërë sqarimi. 

 

 

 

 

                                                             
8 Shejh Hafidh ibën Ahmed el Hakemi, Allahu e mëshiroftë – i cili ka qenë 
shejhu i shejh Rabisë, Allahu e ruajtë – ka disa vargje të cilat tregojnë 
kushtet e fjalës La ilahe il-lAllah. Ka thënë: 
Dituria, bindja dhe pranimi 
Nështrimi dhe çfarë po them ti kupto 
Besnikësia, dashuria dhe përkushtimi 
Allahu të dhëntë sukses në atë që e do. 
Shejh Hafidhi, Allahu e mëshiroftë, ka përmendur në këto vargje shtatë 
kushte të fjalës La ilahe il-lAllah, ndërsa tek vargjet e lartpërmendura 
janë tetë. Nuk ka ndonjë mospërputhje mes të qenit shtatë apo tetë. 
Shejhu ynë Ubejd el Xhabiri, Allahu e ruajtë, ka thënë në librin e tij 
“Tejsirul ilah bi sherhi edil-leti la ilahe il-lAllah” fq. 73 botimi “el Mirath 
en-nebeuij”: “Nuk ka kundershtim mes atyre që kanë përmendur shtatë 
apo tetë, apo nëntë, sepse të mjaftuarit me shtatë është në formë 
shkurtimi, ndërsa kush shton e bën në formë sqarimi më të detajuar. 
Mund të thuhet edhe se çfarë është mbi shtatë, bëjnë pjesë tek to. Për 
shembull: mohimi i asaj që adhururohet në vend të Allahut bën pjesë tek 
Ikhlasi (përkushtimi), që është i kundërti i shirkut.” 

Thënia e autorit: të dish se mosbesimtarët të cilët 
Pejgamberi sal-lAllahu alejhi ue sel-lem i ka luftuar, e pohonin se 
Allahu i Lartësuar është Krijuesi, Furnizuesi dhe Rregulluesi i 
çështjeve. 

Komenti: 

Imam Muhamed ibën AbdulUehabi, Allahu e mëshiroftë, 
bën të qartë realitetin e idhujtarëve të cilët besojnë Teuhidin 
Rrububije, mirëpo e mohojnë Teuhidin Uluhije. Allahu ka thënë 
duke sqaruar realitetin e tyre: 

 َّ جمجح ثم  ته تم تخ تح تج به بم بخ  بح  ُّ 
 ٦١العنكبوت: 

“Nëse ti (Muhamed) i pyet ata se kush i ka krijuar qiejt 
dhe Tokën dhe kush i ka nënshtruar Diellin e Hënën, - me 
siguri që ata do të të thonë “Allahu!”9 

Allahu subhanehu ue teala ka thënë: 

 عم عج ظم طح ضم ضخ ضح  ضج صم صخ صح سم سخ ُّ 

 ٣١يو�س:  َّ كخ كح كج قم قحفم فخ  فحفج غم غج

  “Kush e krijoi dëgjimin dhe shikimin dhe në dorë të 
kujt janë? Kush e nxjerr të gjallin nga i vdekuri dhe të 
vdekurin nga i gjalli dhe kush i rregullon çështjet?” Ata 

                                                             
9 El Ankebut: 61. 

(mosbesitarët) do të thonë: “Allahu!” Thuaj: “A nuk po 
frikësoheni (dënimit të Allahut)?!”10 

Dhe për të adhuruarit e tyre thonë: 

 ٣الزمر:  َّ لى لم كي كى كم كل كا ُّ 
  “Vërtet ne i adhurojmë ata vetëm që të na afrojnë tek 
Allahu në grada.” Ez-Zumer: 3. 

E të tjera ajete që sqarojnë se ata besojnë në Teuhidin 
Rrububije, mirëpo e mohojnë Teuhidin Uluhije, siç ka thënë Allahu 
duke sqaruar gjendjen e tyre: 

 ٣٥الصافات:  َّ نم نز نر مم ما لي  لى لم كي كى كم ُّ 

“Kur u thuhej atyre: “Nuk ka të adhuruar me të drejtë 
përveç Allahut!” - ata tregoheshin mendjemëdhenj.”11 

Prej fjalëve të tyre që tregojnë mohimin e Teuhidit Uluhije 
është edhe thënia e tyre që Allahu ka përmendur: 

 ٥ص:  َّ بى بن بم بز بر ئيئى ئن ئم ئز ُّ 
“A mos kërkon ai (Muhamedi), që të gjithë të 

adhuruarit t’i bëjë një të adhuruar të Vetëm? Vërtet që kjo 
është një gjë e çuditshme!”12 

                                                             
10 Junus: 31 
11 Es-Safat: 35. 
12 Sad: 5. 

Ajo që i bëri të bien në këtë humbje dhe shirk të madh 
është pasimi i verbër i baballarëve të tyre të devijuar dhe 
idhujtarë. 

Këtë rrugë në pasim të verbër e ndjekin edhe Rafiditë dhe 
adhuruesit e varreve. Ata bien në shirk të madh dhe krerët e tyre 
këmbëngulin në shirk, i luftojnë thirrësit për në Teuhid, i 
shtrembërojnë tekstet e Kuranit dhe Sunetit, megjithëse ato janë 
të qarta se lutja e dikujt tjetër veç Allahut dhe bërja kurban për 
dikë tjetër veç Allahut janë shirk, megjithëse urdhëresat Kuranore 
janë të qarta se duhet adhuruar vetëm Allahu. 

Imam Muhamed ibën AbdulUehab argumentohet me këtë 
ajet kundër thirrësve për në shirk dhe humbje, kundër atyre që 
ndjekin rrugën e idhujtarëve në pasimin e pjesëtarëve të humbjes. 

Disa shtojnë më shumë sesa idhujtarët e parë dhe besojnë 
se evlijatë e dinë të fshehtën dhe veprojnë në Gjithësi. 

Megjithëse e pohojnë se Allahu është Krijuesi, Furnizuesi, 
Rregulluesi i çdo çështjeje, mirëpo kanë pasuar verbërisht 
baballarët e tyre dhe i bënë Allahut shirk në adhurim. Pasimi i 
verbër është prej bazave të kufrit. Allahu i Lartësuar ka thënë 
duke treguar për idhujtarët: 

 ٢٢الزخرف:  َّ  نخ نح نج مم مخ مح مج له لم لخ  لح  ُّ 

“Ata thanë: “Ne i kemi gjetur baballarët tanë në këtë fe 
dhe ne po ndjekim gjurmët e tyre.”13 

                                                             
13 Ez-Zukhruf: 22. 

Ai që beson se disa njerëz rregullojnë dhe veprojnë në 
Gjithësi, ai është mosbesimtar. 

Unë e bëj atë mosbesimtar, sepse Kurani është i qartë 
sikur Dielli lidhur me këtë gjë. Edhe mosbesimtarët pohojnë se 
Allahu është ai që vepron në Gjithësi, 

Thënia e autorit: idhujtarët në kohën e Pejgamberit, të 
cilët i pat luftuar, nuk i adhuronin idhujt sepse sillnin dobi apo 
dëm, mirëpo vetëm për t’i afruar dhe ndërmjetësuar tek Allahu. 

Komenti: 

Allahu i Lartësuar ka thënë duke treguar gjendjen e 
idhujtarëve të hershëm: 

 ٣الزمر:  َّ لى لم كي كى كم كل كا ُّ 
  “Vërtet ne i adhurojmë ata vetëm që të na afrojnë tek 
Allahu në grada”.14 Ky ishte interpretimi i idhujtarëve të 
hershëm, ndërsa sot adhurojnë të tjerë përveç Allahut, e pastaj 
thonë: “Ne nuk po i adhurojmë”. 

Allahu ka thënë: 

 ئه ئم ئخ ئح ئج يي يى  ين يم يز ير  ُّ 

 ١٨يو�س:  َّبمبخ بح  بج

 “Idhujtarët adhurojnë përpos Allahut çfarë nuk u sjell 
as dëm dhe as dobi, më pas thonë: “Këta janë ndërmjetësuesit 
tanë tek Allahu”.15 

Ata thonë: “Këta janë ndërmjetësuesit tanë tek Allahu.” Kjo 
është gënjeshtër dhe humbje; ata i adhurojnë dhe i bëjnë ortakë 
Allahut, pastaj thonë “ndërmjetësa”. 

                                                             
14 Ez-Zumer: 3 
15 Junus: 18. 

Ata zotohen dhe bëjnë kurban, pastaj thonë: “Këta janë 
ndërmjetësuesit tanë tek Allahu”. Siç thonë sot Sufitë dhe 
përrallaxhitë që “ne i marrim (njerëzit e devotshëm) si mjet (si 
vesile)”, më pas kërkojnë ndërmjetësim përmes tyre, madje 
kërkojnë shpëtim tek ta në raste vështirësish. 

Thënia e autorit: idhujtarët thonin: “Ne i lusim idhujt dhe 
i drejtohemi atyre për t’i kërkuar që të na afrojnë tek Allahu dhe të 
na bëjnë shefat (ndërmjetësim) tek Ai. Ne duam prej Allahut dhe 
jo prej tyre, mirëpo duam përmes ndërmjetësimit të tyre”. 

Argument se ata i adhuronin për t’i kërkuar që t’i afronin 
tek Allahu është thënia e të Lartësuarit: 

 لي لى لم كي كى كم كل كا  قي قى في فى ثي ُّ 

  ئج يي يى ين يم يز ير ىٰني نى نن نم نز  نر مم ما

 ٣الزمر:  َّ ئخ ئح
 “Ata të cilët morën të adhuruar të tjerë përveç Allahut 

thonë për vetet e tyre: “Vërtet ne i adhurojmë ata vetëm që të 
na afrojnë tek Allahu në grada.” Vërtet Allahu do të gjykojë 
mes tyre për atë që janë në kundërshtim me njëri-tjetrin. 
Vërtet Allahu nuk e udhëzon atë që është gënjeshtar 
femohues”. Ez-Zumer: 3. 

Ndërsa argumenti i ndërmjetësimit (shefatit) është thënia 
e të Lartësuarit: 

 ئه ئم ئخ ئح ئج يي يى  ين يم يز ير  ُّ 

 ١٨يو�س:  َّبمبخ بح  بج

 “Idhujtarët adhurojnë përpos Allahut çfarë nuk u sjell 
as dëm dhe as dobi, më pas thonë: “Këta janë ndërmjetësuesit 
tanë tek Allahu”. Junus: 18. 



 
25 

Sa e sa ajete të Kuranit tregojnë për këtë gjë. 

Komenti: 

Allahu ekber!16 D.m.th. ky është argumenti i tyre: se idhujt 
i afrojnë tek Allahu dhe ndërmjetësojnë tek Ai tebareke ue teala. 

Ky argument është i kotë dhe i pavlerë. Adhurimi duhet të 
jetë patjetër vetëm për Allahun tebareke ue teala dhe, adhurimi 
duhet t’i kushtohet vetëm Atij subhanehu ue teala. 

Kërkimi i ndërmjetësimit me ta dhe kërkimi për t’u afruar 
përmes tyre është prej gjërave që Allahu tebareke ue teala nuk i 
ka lejuar. Nuk është thjeshtë kërkim për ndërmjetësim dhe afrim, 
mirëpo në të vërtetë është adhurim: bëhet kurban për ta, zotohet 
për ta, po adhurohen, po luftohen pejgamberët dhe të dërguarit 
për shkak të tyre. 

Ne i themi që duaja (lutja) është adhurim. 

Ata thonë: “Jo, duaja nuk është adhurim”. 

Kurani është përplot me ajete ku tregohet se duaja është 
adhurim, se lutja e dikujt tjetër veç Allahut është shirk dhe 
humbje. Allahu i Lartësuar ka thënë: 

 كم كل كخ كح كج قم قح  فم فخ فح فج غم غج عم عج  ُّ 

 ٥الأحقاف:  َّ  لم لخ لح لج

                                                             
16 Allahu është më i madhi! (shp). 

“Kush është më i humbur se ai, i cili në vend Allahut, u 
lutet atyre që nuk mund t’u përgjigjen deri në Ditën e 
Kiametit e që janë krejt të pavetëdijshëm ndaj lutjes së 
tyre?!17 

Po ashtu ka thënë i Lartësuari: 

 كم كل  كا قي قى في فى ثي ثى ثن ثم ثز ُّ 

 نن نم نز  نرمم ما لي لى لم كي كى

 ١٤ - ١٣فاطر:  َّ ين  يم يز ير ىٰ نينى

“Kurse ata që ju i adhuroni krahas Tij, nuk zotërojnë 
as sa cipa e bërthamës së hurmës. Nëse ju u luteni atyre, ata 
nuk e dëgjojnë lutjen tuaj, por edhe sikur ta dëgjonin, nuk do 
t’ju përgjigjeshin. Në Ditën e Kiametit, ata do ta mohojnë 
adhurimin që u bënit atyre. Askush nuk mund të të njoftojë ty 
(o Muhamed) ashtu si Ai që është i Gjithëdijshëm”.18 

Në këto ajete bëhet e qartë gjendja e atyre që adhurohen 
krahas Allahut. Allahu ka gjykuar se nuk ka më të humbur se ai që 
lut dikë tjetër krahas Allahut dhe se ata që po luten (në vend të 
Allahut) nuk i përgjigjen këtyre të humburve. 

Allahu e ka quajtur këtë lutje si adhurim i dikujt tjetër veç 
Tij dhe, se të adhuruarit do të jenë armiq në Ditën e Gjykimit të 
atyre që i kanë lutur. 

                                                             
17 El Ahkaf: 5. 
18 Fatir: 13-14. 

Në ajetet e sures Fatir, bëhet e qartë se ata që adhurohen 
krahas Allahut, nuk zotërojnë as sa cipa e bërthamës së hurmës, se 
nuk i dëgjojnë lutjet e atyre që i adhurojnë, por, edhe sikur të 
dëgjonin, nuk do t’ju përgjigjeshin dhe, se në Ditën e Gjykimit do 
ta mohojnë adhurimin që i kanë bërë ata që i lusnin. 

Kurani ka përmendur se duaja (lutja) është adhurim, po 
ashtu ka urdhëruar që të lutet vetëm Allahu i Vetëm. Allahu i 
Lartësuar ka thënë: 

 يح يج هي هى  همهج ني نى نم نخ  ُّ 

 ٦٠غافر:  َّ ذٰ يي  يى يم يخ
“Zoti juaj ka thënë: “Më lutni Mua dhe Unë do t’iu 

përgjigjem! Me të vërtetë, ata të cilët tregohen 
mendjemëdhenj ndaj adhurimit Tim, do të hyjnë në 
Xhehenem të poshtëruar”.19 

Në hadithin e saktë thuhet: “Duaja (lutja) është 
adhurimi”.20 

 

 

 

                                                             
19 Gafir: 60. 
20 Transmetojnë Ebu Daudi (1479), Tirmidhiu (2969), Ibën Maxheh 
(3828) dhe Ahmedi (30/298) me numër (18352) nga en-Nu’man ibën 
Beshir radijAllahu anhu. 

Thënia e autorit: ndërmjetësimi (Shefati) është dy 
llojësh: ndërmjetësim i mohuar dhe i pohuar. 

Ndërmjetësimi i mohuar është ai që kërkohet nga dikush 
tjetër veç Allahut në diçka që vetëm Ai mund ta bëjë. 

Argument për këtë është thënia e të Lartësuarit: 

 نر مم ما لي لى لم كي كى كم كل كا  قي قى في فى ُّ 

 ٢٥٤البقرة:  َّ يز ير ىٰ ني نىنن  نم نز

 "O ju të cilët keni besuar! Jepni prej asaj që iu kemi 
furnizuar, përpara se të vijë dita kur nuk do të ketë as shit-
blerje, as miqësi, as ndërmjetësim dhe mosbesimtarët do të 
jenë të padrejtit". El Bekareh: 254. 

Komentimi: 

Allahu ekber!  

 ٢٥٤البقرة:  َّ نىنن  نم نز نر مم ما لي لى لم كي كى كم ُّ 

 "Përpara se të vijë dita kur nuk do të ketë as shit-
blerje, as miqësi, as ndërmjetësim".21 

Ndërsa në ajetin tjetër thuhet: 

 ٢٥٥البقرة:  َّ سمسخ سح سج خم خج حم حج ُّ 

                                                             
21 El Bekareh: 254. 

 "E kush është ai që mund të ndërmjetësojë tek Allahu 
pa lejen e Tij?!"22 

Si do që të jetë ndërmjetësimi, ai patjetër duhet të bëhet 
me leje. Të gjithë pejgamberët do të kërkojnë ndjesë nga të bërit 
ndërmjetësim, më pas do të ndërmjetësojë Pejgamberi sal-lAllahu 
alejhi ue sel-lem, e pastaj ndërmjetësojnë tek Allahu pejgamberët 
dhe njerëzit e devotshëm që Allahu azze ue xhel-le u jep leje. 

Ndërmjetësimi është vetëm nën posedimin e Allahut 
tebareke ue teala: 

 ىٰ ني  نى نننم نز نر مم مالي لى لم كي ُّ 

 ٤٤الزمر:  َّ ير

"Thuaju: “Ndërmjetësimi është i gjithi në duart e 
Allahut; Atij i takon pushteti i qiejve dhe i Tokës e pastaj tek 
Ai do të ktheheni”.23 në Dynja dhe Ahiret. 

 

 

 

 

 

                                                             
22 El Bekareh: 255. 
23 Ez-Zumer: 44. 

Thënia e autorit: ndërsa ndërmjetësimi i pohuar është ai 
që kërkohet prej Allahut, ku ndërmjetësuesi nderohet për të 
ndërmjetësuar, ndërsa i ndërmjetësuari është ai që Allahu është 
kënaqur me fjalët dhe veprat e tij, pas lejes së dhënë nga Allahu. 
Allahu i Lartësuar thotë:  

 ٢٥٥البقرة:  َّ سمسخ سح سج خم خج حم حج ُّ 

  "E kush është ai që mund të ndërmjetësojë tek Allahu 
pa lejen e Tij?!" El Bekareh: 255. 

Komentimi: 

Ndërmjetësimi bëhet vetëm pas lejes së Allahut. Allahu i 
Lartësuar thotë: 

 ٣يو�س:  َّ فيفى ثي ثى ثن  ثم ثز ثر تيتى تن  ُّ 

“Allahu drejton çdo çështje. S’ka ndërmjetës tek Ai, 
përveçse me lejen e Tij”.24 

Po ashtu ka thënë: 

 ٢٨الأنبياء:  َّ تم  تز تر بي بى بن بم بز بر ئي ُّ 
“Ndërsa ata ndërmjetësojnë vetëm për atë me të cilin 

Ai është i kënaqur, e prej frikës së Tij qëndrojnë me nderim 
dhe frikë (se mos i ndëshkon)”.25 

                                                             
24 Junus: 3. 
25 El Enbija’: 28. 

Thënia e autorit: nëse u bëre me dije për këtë, atëherë 
njihu me rregullin e tretë: se Pejgamberi sal-lAllahu alejhi ue sel-
lem është dërguar tek njerëz me të adhuruar të ndryshëm. Kishte 
prej tyre që adhuronin melekët, kishte që adhuronin pejgamberët 
dhe njerëzit e devotshëm, kishte që adhuronin pemët dhe gurët, 
kishte që adhuronin Diellin dhe Hënën. 

Komentimi: 

Të gjithë kanë qenë idhujtarë për Pejgamberin sal-lAllahu 
alejhi ue sel-lem, megjithëse kishin fe dhe besime të ndryshme, ai 
nuk ka bërë dallim mes tyre. 

Ne i themi të devijuarve që lusin dikë tjetër veç Allahut 
dhe kërkojnë shpëtim tek ta, se duaja (lutja) është adhurim. 

Ata thonë: “Jo, duaja nuk është adhurim”. 

Kurani është përplot me ajete ku tregohet se duaja është 
adhurim, Allahu i Lartësuar ka thënë: 

 كم كل كخ كح كج قم قح  فم فخ فح فج غم غج عم عج  ُّ 

 ٥الأحقاف:  َّ  لم لخ لح لج
“Kush është më i humbur se ai, i cili në vend Allahut, u 

lutet atyre që nuk mund t’u përgjigjen deri në Ditën e 
Kiametit e që janë krejt të pavetëdijshëm ndaj lutjes së 
tyre?!26 

Allahu i Lartësuar ka thënë: 
                                                             
26 El Ahkaf: 5. 

 ٦الأحقاف:  َّ مي مى مم مخ مح مج لي لى لم لخ  ُّ 
“Kur të tubohen njerëzit (në Ditën e Gjykimit), idhujt do 

të jenë armiq të tyre dhe do ta mohojnë adhurimin e tyre.”27 

Po ashtu ka thënë: 

 كم كل  كا قي قى في فى ثي ثى ثن ثم ثز ُّ 

 نن نم نز  نرمم ما لي لى لم كي كى

 ١٤ - ١٣فاطر:  َّ ين  يم يز ير ىٰ نينى

“Kurse ata që ju i adhuroni krahas Tij, nuk zotërojnë 
as sa cipa e bërthamës së hurmës. Nëse ju u luteni atyre, ata 
nuk e dëgjojnë lutjen tuaj, por edhe sikur ta dëgjonin, nuk do 
t’ju përgjigjeshin. Në Ditën e Kiametit, ata do ta mohojnë 
adhurimin që u bënit atyre. Askush nuk mund të të njoftojë ty 
(o Muhamed) ashtu si Ai që është i Gjithëdijshëm.”28 

Ajetet janë të qarta, mirëpo Allahu i ka verbuar zemrat e 
njerëzve të humbur, andaj ata nuk kuptojnë, kurse disa të tjerë 
kuptojnë, mirëpo tregohen kokëfortë. Në hadithin e saktë thuhet: 
“Duaja (lutja) është adhurimi.”29 

                                                             
27 El Ahkaf: 6. 
28 Fatir: 13-14. 
29 Transmeton Ebu Daudi (1479), Tirmidhiu (2969), Ibën Maxheh 
(3828), Ahmedi (30/298) me numër (18352) nga en-Nu’man ibën Beshir 
radijAllahu anhu. 

Thënia e autorit: Pejgamberi sal-lAllahu alejhi ue sel-lem 
nuk bëri dallim mes tyre dhe i luftoi të gjithë. 

Komenti:  

Pejgamberi sal-lAllahu alejhi ue sel-lem i ka bërë 
mosbesimtarë, i ka luftuar dhe nuk ka bërë dallim mes tyre. Ata që 
adhurojnë melekët apo pejgamberët, të gjithë bëjnë shirk. Nuk ka 
të adhuruar me të drejtë përveç Allahut të Vetëm e të pa shok. 
Allahu i Lartësuar ka thënë: 

 ظم طح  ضم ضخ ضح ضج صم صخ صح سم  سخ سح سج  ُّ 

 ٣٧فصلت:  َّ غج عم عج

 "Mos adhuroni (mos i bëni sexhde) Diellit dhe as Hënës, 
mirëpo, adhuroni (bëni sexhde) Allahut i Cili i ka krijuar ato 
nëse jeni vërtet prej adhuruesve të Tij." 

Thënia e autorit: argument për këtë është thënia e 
Allahut të Lartësuar: 

 َّ خم خج حم حج جم جح ثم  ته تم ُّ 
 ٣٩الأنفال: 

 "Luftojini (idhujtarët) derisa mos të ketë idhujtari dhe 
feja t'i përkushtohet vetëm Allahut."  El Enfal: 39. 

Komenti: 

Allahu ekber! Derisa mos të ketë idhujtari dhe feja t’i 
përkushtohet vetëm Allahut. 

Nuk duhet bërë shirk, nuk duhen adhuruar yjet, as 
pejgamberët, as krijesat e tjera, mirëpo adhurimi duhet t’i 
kushtohet vetm Allahut; nga fillimi deri në fund. 

Allahu i Lartësuar ka thënë: 

 ٣١الحج:  َّ محمج لي لى لم لخ ُّ 
“Përuluni plotësisht para Allahut me përkushtim, 

duke mos i shoqëruar asgjë Atij (në adhurim).”30 

Allahu i Lartësuar gjithashtu ka thënë: 

 ٣ - ٢الزمر:  َّ ثىثن ثم ثز  ثر ُّ 
“Vetëm Allahut i takon adhurimi i përkushtuar.”31 

                                                             
30 El Haxh: 31. 

Thënia e autorit: argument për Diellin dhe Hënën është 
thënia e Allahut të Lartësuar: 

 سم  سخ سح سج خمخج حم حج جم  جح ثم  ُّ 

 َّ غج عم عج ظم طح  ضم ضخ ضح ضج صم صخ صح
 ٣٧فصلت: 

 "Prej argumenteve të Tij janë nata, dita, Dielli dhe 
Hëna. Mos adhuroni (mos i bëni sexhde) Diellit dhe as Hënës, 
mirëpo, adhuroni (bëni sexhde) Allahut i Cili i ka krijuar ato 
nëse jeni vërtet prej adhuruesve të Tij."  Fussilet: 37. 

Komenti: 

Allahu ekber! Ky ajet fisnik është argument se adhurimi i 
Diellit, i Hënës, i melekëve dhe pejgamberëve është shirk. 

Ku shkojnë mendjet e njerëzve të humbur dhe epsharakë?! 

 

 

 

 

 

 

                                                                                                                                   
31 Ez-Zumer: 2-3. 

Thënia e autorit: argument për pejgamberët është thënia 
e Allahut të Lartësuar: 

 ثم ثز ثر  تي تى تن تم تز تر بي بى بن بم  ُّ 

 نز نر مم ما ليلى لم كي كى كم  كل كا قي قى في فى ثيثى ثن

 بم بخ  بح بج ئه ئم ئخ ئح ئجيي يى ين يم يز ير  ىٰ ني نى نننم

 سمسخ سح سج خم خج  حم حججم جح ثم ته تم تخ تح تج به

 فخ فح فج غم غج عم عج ظم طح ضمضخ  ضح ضج صم صخ صح

 ١١٨ - ١١٦المائدة:  َّ لح لج كم كل كخ كح كج قم  قحفم
 “Pastaj Allahu do të thotë (në Ditën e Gjykimit): “O Isa, i 

biri i Merjemes! Ti ishe ai që u the njerëzve: “Më adhuroni 
mua dhe nënën time si të adhuruar përveç Allahut”?! Isai do 
të thotë: “I lartësuar dhe i lavdëruar qofsh! Mua nuk më 
takon të them diçka, për të cilën nuk kam aspak të drejtë! Po 
ta kisha thënë ndonjëherë, Ti me siguri do ta dije. Ti e di çfarë 
ka në veten time, po unë nuk e di çfarë ka në Veten Tënde. 
Vetëm Ti i di të gjitha të fshehtat. Unë nuk u kam thënë asgjë 
tjetër, përveç asaj që më ke urdhëruar Ti: “Adhuroni Allahun, 
Zotin tim dhe Zotin tuaj!” Kam qenë dëshmitar, për sa kohë 
që kam jetuar midis tyre dhe, kur më more mua, vetëm Ti 
ishe mbikëqyrës i tyre. Ti je Dëshmitar për çdo gjë. Nëse Ti i 
dënon ata - robërit e Tu janë, e nëse i fal ata, me të vërtetë, 
vetëm Ti je i Plotfuqishmi dhe i Urti." El Maideh: 116-117. 

Komenti: 

Allahu ekber! Të krishterët adhurojnë Isain alejhis-selam 
dhe ka prej tyre që thonë: “Isai është Allahu”. 

Ka prej tyre që thonë: “Isai është biri i Allahut”. 

Dhe ka prej tyre që thonë: “Isai është një prej treve”. 

Që kur ka lindur, Isai alejhis-selam thotë: 

 ٥١آل عمران:  َّ طح ضم ضخ ضح  ضجصم صخ صح سم سخ ُّ 

“Me të vërtetë, Allahu është Zoti im dhe Zoti juaj, andaj 
adhurojeni Atë. Kjo është rruga e drejtë!”32 Ndërsa tek ajeti që 
është në suren Merjem: 

 فى ثي ثى ثن ثم ثز ثر  تي تى تن تم تز تر بيبى بن  ُّ 

 لي لى لم كي كى كم كل كا  قي قى في

 يم يز  ير ىٰ ني نى نن نم نز نر مم  ما

 ٣٢ - ٢٩مر�م:  َّ ين

“Ajo bëri me shenjë nga i biri. Ata thanë: “Si t’i flasim 
ne fëmijës që është në djep?” Ai (Isai në djep) tha: “Unë jam 
rob i Allahut. Ai më ka dhënë Librin (Inxhilin), më ka bërë 
profet dhe më ka bërë të bekuar kudo që të jem. Ai më ka 
porositur që të falem e të jap zekat sa të jem gjallë dhe që të 

                                                             
32 Aali Imran: 51. 

jem i mirë ndaj nënës sime dhe nuk më ka bërë të ashpër dhe 
të padëgjueshëm.”33 

Isai i ka thënë atyre kur ishte në djep: 

 َّ فى ثي ثى ثن  ُّ 
“Unë jam rob i Allahut”,34 po ashtu ka thënë: 

 َّ مم  ما لي  ُّ 
“Ai më ka porositur që të falem e të jap zekat”.35 Pra, 

Isai është rob i Allahut azze ue xhel-le. 

Në këtë ajet që shejh Muhamed ibën AbduUehabi ka 
përmendur, Isai i thotë atyre: 

 ٥١آل عمران:  َّ طح ضم ضخ ضح  ضجصم صخ صح سم سخ ُّ 

“Me të vërtetë, Allahu është Zoti im dhe Zoti juaj, andaj 
adhurojeni Atë. Kjo është rruga e drejtë!”36 

Megjithëkëtë i shikon të krishterët – Allahu i vraftë! – që i 
kanë pasuar verbërisht çifutët, të cilët e kanë futur këtë besim 
kufri tek të krishterët. Ata kanë thënë për Isain: “Është biri i 
Allahut”, po ashtu kanë thënë: “Allahu është prej treve” dhe kanë 
thënë se: “Isai është Allahu”. 

                                                             
33 Merjem: 29-32. 
34 Merjem: 30. 
35 Merjem: 31. 
36 Aali Imran: 51. 

Pali është ai që e ka futur këtë idhujtari tek të krishterët. 
Kështu ka bërë edhe Ibën Sebe me Aliun radijAllahu anhu, ka 
thënë se: “Aliu është i adhuruar dhe ai është Allahu”. 

Aliu radijAllahu anhu i ka kundërshtuar ata dhe ka 
kërkuar që të pendohen, mirëpo ata vazhduan me këmbëngulje në 
këtë besim kufri, kështu që ai i dogji në zjarr dhe tha: “Kur e pashë 
këtë veprim të shëmtuar, e ndeza zjarrin dhe thirra Kanberin”. 

Thënia e autorit: argument për njerëzit e devotshëm 
është thënia e Allahut të Lartësuar: 

 صم صخ صح سم سخ سح سج  خم خج حم حج جم جح ثم  ُّ 

  غم غج عم عج ظم طح ضم ضخ  ضح ضج

 ٥٧ - ٥٦الإسراء:  َّ  كل كخ كح كج قم قح فمفخ فح فج

 "Thuaj: “Thirrini ata që i merrni për të adhuruar 
përveç Tij! Mirëpo ata nuk kanë në dorë largimin e të keqes 
dhe as nuk mund ta ndryshojnë një gjendje.” Vetë ata që 
idhujtarët u luten, kërkojnë t’i afrohen Zotit të tyre dhe 
garojnë se cili prej tyre është më i afërt (tek Allahu), duke 
shpresuar mëshirën e Tij dhe duke iu frikësuar dënimit të Tij. 
Me të vërtetë, nga dënimi i Zotit tënd duhet të ruhet 
gjithkush." El Isra’: 56-57. 

Komenti: 

Ky ajet përfshin pejgamberët, njerëzit e devotshëm, madje 
edhe melekët. Allahu i Lartësuar ka thënë: 

 ٥٦الإسراء:  َّ صم صخ صح سم سخ سح سج  خم  ُّ 

“Mirëpo ata nuk kanë në dorë largimin e të keqes dhe 
as nuk mund ta ndryshojnë një gjendje”,37 as melekët, as 
pejgamberët, as njerëzit e devotshëm dhe as dikush tjetër. 

                                                             
37 El Isra’: 56. 

 ٥٧الإسراء:  َّ فمفخ فح  ُّ 

“Duke iu frikësuar dënimit të Tij”,38 ata i frikësohen 
dënimit të Allahut azze ue xhel-le dhe garojnë se cili prej tyre 
është më afër Allahut subhanehu ue teala. Allahu ekber! 

 ٥٧الإسراء:  َّ  كل كخ كح كج قم قح  ُّ 

“Me të vërtetë, nga dënimi i Zotit tënd duhet të ruhet 
gjithkush."39 Po pasha Allahun, duhet ruajtur shumë prej dënimit 
të Allahut. Allahu subhanehu ue teala ka thënë 

 ٢٨آل عمران:  َّ كحكج قم قح  ُّ 

“Allahu ju paralajmëron që t’i ruheni Vetes së Tij”.40 
Allahu subhanehu ue teala paralajmëron nga dënimi dhe nga 
Zjarri. Allahu i Lartësuar ka thënë: 

 ٢٤البقرة:  َّ مممخ مح مج له لم  لخ ُّ 
“Atëherë ruajuni zjarrit, lëndë djegëse e të cilit janë 

njerëzit dhe gurët”.41 

Sa e sa ajete përmbajnë paralajmërim nga Zjarri. 

 

                                                             
38 El Isra’: 57. 
39 El Isra’: 57. 
40 Aal Imran: 28. 
41 El Bekareh: 24. 

Thënia e autorit: argument për pemët dhe gurët është 
thënia e Allahut të Lartësuar: 

 ٢٠ - ١٩النجم:  َّ تم تخ تح  تج به بم بخ بح  ُّ 

 "Më tregoni për Latin, për Uzzanë pastaj për atë të 
tretin, Menatin!" En-Nexhm: 19-20. 

Komenti: 

Lati, Uzzaja dhe Menati janë idhuj, mirëpo në origjinë kanë 
qenë njerëz të devotshëm - dhe Allahu është më i Ditur –, sepse 
Lati thërrmote grurin, ndërroi jetë dhe e adhuruan. 

Uzzaja ka qenë prej xhindëve dhe e kanë adhuruar. Allahu 
është më i Ditur. 

Thënia e autorit: se idhujtarët në kohën tonë janë më të 
rëndë në shirk sesa idhujtarët e parë. Kjo, sepse idhujtarët e parë 
adhuronin vetëm Allahun në kohë vështirësish dhe harronin 
shirkun që e bënin. 

Argument për këtë është thënia e Allahut të Lartësuar: 

 ُّ  َّ ٍّ ٌّ ىٰ رٰ ذٰ يي يى يم يخ يح  يج هي هى ُّ 

 ٦٥العنكبوت:  َّ ّٰ ِّ

 "Nëse ata hipin në anije e lusin Allahun duke ia 
përkushtuar vetëm Atij adhurimin, mirëpo, kur shpëtojnë 
për në tokë, ata menjëherë bëjnë shirk." El Ankebut: 65. 

Komenti: 

Allahu ekber! La haula ue la kuvvete il-la bil-lah.42 Nga kjo 
vdesin adhuruesit e varreve prej sufive dhe do ta sqarojë nga çfarë 
aspekti. 

Mosbesimtarët në kohë vështirësie i drejtoheshin Allahut 
azze ue xhel-le dhe harronin shirkun që e bënin: 

 ٥٣النحل:  َّ هج نه نم نخ نح نج مم ُّ 

“E, nëse ju godet ndonjë fatkeqësi, prapë nuk keni kujt 
t’i kërkoni ndihmë përveç Tij”.43  Mirëpo në gjendje rehatie, ata 
i riktheheshin shirkut dhe adhurimit të idhujve. Allahu ekber! 

                                                             
42 S’ka forcë dhe as fuqi vetëm se përmes Allahut (shp). 
43 En-Nahl: 53. 

Ka ajete që sqarojnë se mosbesimtarët adhuronin idhujt 
në kohë rehatie, ndërsa në kohë vështirësie i harronin ato: 

 بج ئه ئم  ئخ ئح ئج يي يى ين يم يز ير ىٰ  ني  ُّ 

 حج جم جح ثم ته تم  تخ تح تج به بم بخ بح

 ٤١ - ٤٠الأنعام:  َّ خج حم

“Thuaj: “Mendoni: nëse ju godet dënimi i Allahut apo 
ju vjen Ora e Kiametit, a do të thërrisnit për ndihmë dikë 
tjetër, përveç Allahut?! Më tregoni, nëse thoni të vërtetën!” 
Përkundrazi! Ju do të thërrisnit vetëm Atë! Nëse do të dojë, Ai 
do t’ju shpëtojë nga ajo për të cilën e thërrisnit dhe ju do t’i 
harronit idhujt që ia shoqëronit Atij (në adhurim)”.44 

 

 

 

 

 

 

 

                                                             
44 El En’am: 40-41. 

Thënia e autorit: kurse idhujtarët e kohës sonë, në kohë 
vështirësish, adhurojnë të tjerë veç Allahut. Nëse u bëre me dije 
për këtë, atëherë dije se idhujtarët në kohën e Pejgamberit sal-
lAllahu alejhi ue sel-lem dhe të cilët ai i ka luftuar, janë më të lehtë 
se idhujtarët e kohës sonë; sepse të parët adhuronin vetëm 
Allahun në kohë vështirësish, ndërsa këta adhurojnë shehlerët e 
tyre në kohë të vështira dhe në rehati. 

Allahu është më i Dituri. 

Komenti: 

Po pasha Allahun! Kjo ndodh nga ana e tyre. Siddik Hasan 
Khan,45 Allahu e mëshiroftë, ka përmendur se ka qenë në anije 
                                                             
45 Në librin e tij “Rihletu es-sadijk ila bejtil atijk” fq. 163, Siddik Hasan 
Khan, Allahu e mëshiroftë, shkruan: “Prej çudirave që nuk duhen 
fshehur, se kur marinarët nuk dinin ç’të bënin me anijen në lidhje me 
mungesën e erës, apo me erën e fuqishme, apo kishin frkë për anijen dhe 
pjesëtarët e saj, atëherë ata thërrisnin emrin e sheh Ajderusit dhe 
krijesave të tjera, duke i kërkuar shpëtim dhe ndihmë. Ata kurrë nuk e 
përmendnin emrin e Allahu azze ue xhel-le, kurrë nuk e lutnin Allahun 
me emrat e Tij. Kur i dëgjoja tek thërrisnin të tjerë veç Allahut dhe kur 
kërkonin ndihmë nga evlijatë, unë frikësohesha shumë se mos pjesëtarët 
e anijes mbyteshin. 
Thashë me vete: pasha Allahun çudi! Si mund të mbërrijë shëndosh në 
breg kjo anije bashkë me pjesëtarët e saj! Idhujtarët arabë, nuk i 
përmendnin idhujt e tyre të kotë në tilla raste, mirëpo lusnin Allahun e 
Lartësuar të Vetëm, pa i bërë Atij shirk, siç e ka treguar Allahu 
subhanehu ue teala këtë gjë në Librin e Tij të qartë: 

 َّ ّٰ ِّ ُّ  َّ ٍّ ٌّ ىٰ رٰ ذٰ يي يى يم يخ يح  يج هي هى ُّ 

 ٦٥العنكبوت: 
 "Nëse ata hipin në anije e lusin Allahun duke ia përkushtuar vetëm 
Atij adhurimin, mirëpo, kur shpëtojnë për në tokë, ata menjëherë 

bashkë me të tjerë dhe anija nisi të lëkundej nga dallgët. Disa prej 
tyre nisën të lusnin të tjerë veç Allahut; e harruan Allahun azze ue 
xhel-le dhe iu drejtuan të vdekurve të mjerë, të cilët nuk 
posedojnë as dëm dhe as dobi për vetet e tyre. Tilla gjëra ndodhin. 

Nëse ka thatësirë, shkojnë tek varret dhë kërkojnë shi, 
bëjnë kurban dhe duan shiun. La haula ue la kuvvete il-la bil-lah. E 
harrojnë Allahun azze ue xhel-le në kohë vështirësish. Allahu na 
mbrojtë nga humbja. 

Imam Muhamed ibën AbdulUehab, Allahu e mëshiroftë, ka 
luftuar (është përpjekur) në librin “Teuhidi”, po ashtu edhe në 
këtë broshurë “Katër rregullat”, tek libri “Largimi i dyshimeve”, 
tek “Tre parimet” etj. Megjithëkëtë, ai i arsyeton injorantët dhe 
nuk i bën mosbesimtarë ata që bien në kufër, përveç pasi t’i ngrejë 
atyre argumentin. 

Sa i përket dijetarëve të cilët e dinë se kjo është shirk dhe 
se thirrja e pejgamberëve është tjetër nga thirrja e tyre, atëherë 
ata i bën mosbesimtarë. Për këtë gjë ai ka argumente, ka dijetarë 
që e kanë paraprirë, po ashtu ka edhe pasues nga mesi i bijve dhe 
ndjekësve të tij, Allahu e mëshiroftë.  

Lavdi Allahut përfundoi. 

                                                                                                                                   
bëjnë shirk." El Ankebut: 65. Këta njerëz që i thonë vetes se janë 
muslimanë, janë duke lutur dikë tjetër veç Allahut dhe po thërrasin 
emrat e krijesave. Të vërtetën ka thënë Allahu i Lartësuar kur thotë: 

 ١٠٦يوسف:  َّ َّ ٍّ ٌّ  ىٰ رٰ ذٰ يي يى ُّ 
“Shumica e tyre nuk besojnë në Allahun, pa i shoqëruar Atij 
njëkohësisht (idhuj të rremë) në adhurim.” Jusuf: 106. 


